
SARIPATI

Wahyudi, 14PSC01677. Team Assisted Individualization (TAI) Kangge
Ningkataken Ketrampilan Nyerat Aksara Jawi Siswa Kelas X1 Akuntansi 1 SMK
Negeri 1 Klaten Semester Ganep Taun Piwucalan 2015/2016. Tesis: Magister
Pendidikan Bahasa Program Pascasarja Universitas Widya Dharma Klaten, 2016.

Rumusaning prakawis panaliten inggih menika: (1) punapa piwucalan
kooperatif tipe Team Assisted Individualization (TAI) sakestu saget ningkataken
ketrampilan nyerat aksara Jawi siswa kelas XI Akuntansi 1 SMK N 1 Klaten
semester ganep taun piwucalan 2015/20167?; (2) punapa piwucalan kooperatif tipe
Team Assisted Individualization (TAI) sakestu saget ningkataken keaktifan siswa
nyerat aksara Jawi ing kelas XI Akuntansi 1 SMK N 1 Klaten semester ganep taun
piwucalan 2015/2016?

Woujud panaliten inggih menika PTK lan saben siklus katindakaken betah
kalih piwucalan, katindakaken ngantos kalih siklus. Objek panaliten inggih punika
guru, siswa lan kawontenan piwucalan nyerat aksara Jawi ing Kelas XI Akuntansi
1 SMKN 1 Klaten semester ganep taun piwucalan 2015/2016. Prosedur panaliten
adedhasar panaliten tindakan kelas ingkang dumadi saking ancangan, tindakan,
evaluasi lan refleksi.. Teknik ngempalaken dhata ngagem: observasi,
wawanrembag, angket, tes lan dokumentasi. Teknik pangonceking dhata ngagem
analisis kualitatif lan statistik deskriptif.

Kasilipun panaliten inggih menika: (1) Piwucalan nyerat aksara Jawi
kanthi TAI saget ningkataken ketrampilan siswa Kelas XI Akuntansi 1 SMKN 1
Klaten, amargi  sakderengipun dipunparingi piwucalan nyerat aksara Jawi
(prasiklus) cacahipun siswa ingkang saget tuntas sinaunipun (KKM) cacah 14
siswa (39%). Saksampunipun dipunparingi piwucalan ing siklus | kanthi TAI
cacahipun siswa ingkang tuntas cacah 28 siswa (78%) lan siklus Il sedaya siswa
(100%) sampun tuntas; (2) Wonten piwucalan siswa dipundamel kelompok-
kelompok diskusi, saengga piwucalan saget ningkataken aktifitas siswa
saklebetipun ndherek piwucalan, amargi siswa ingkang prigel saget mbiyantu
siswa ingkang kirang prigel, siswa saget wawanrembag kaliyan siswa sanes
kangge mangertosi bahan piculanan. Ing piwucalan siklus | siswa ingkang aktif
cacah 22 siswa (61,11%) lan ing siklus Il sedaya siswa aktif ing piwucalan.
Dudutan panaliten inggih menika piwucalan nyerat aksara Jawi kanthi TAI saget
ningkataken ketrampilan lan keaktifan siswa Kelas XI Akuntansi 1 SMKN 1
Klaten.

Wosing tembung: Metodhe TAI, Ketrampilan Nyerat Aksara Jawi.

Xvii



ABSTRAK

Wahyudi, 14PSC01677. Team Assisted Individualization (TAI) untuk
Meningkatkan Ketrampilan Menulis Aksara Jawa Siswa Kelas XI Akuntansi 1
SMKN 1 Klaten Semester Genap Tahun Pelajaran 2015/2016. Tesis: Magister
Pendidikan Bahasa Program Pascasarjana Universitas Widya Dharma Kilaten,
2016.

Rumusan masalah penelitian yaitu: (1) apakah pembelajaran kooperatif
tipe Team Assisted Individualization (TAI) dapat meningkatkan ketrampilan
menulis aksara Jawa siswa kelas XI Akuntansi 1 SMKN 1 Klaten semester genap
tahun pelajaran 2015/20167?; (2) apakah pembelajaran kooperatif tipe Team
Assisted Individualization (TAI) dapat meningkatkan keaktifan siswa menulis
aksara Jawa di kelas X1 Akuntansi 1 SMKN 1 Klaten semester genap tahun
pelajaran 2015/2016?

Jenis penelitian yaitu PTK yang dilaksanakan hingga dua siklus dan setiap
siklus dilaksanakan dengan dua kali pertemuan. Objek penelitian adalah guru,
siswa dan keadaan pembelajaraan menulis aksara Jawa di Kelas XI Akuntansi 1
SMKN 1 Klaten semester genap tahun pelajaran 2015/2016. Prosedur penelitian
mengacu penelitian tindakan kelas yang terdiri atas perencanaan, pelaksanaan,
evaluasi dan refleksi. Teknik pengumpulan data menggunakan: observasi,
wawancara, angket, tes dan dokumentasi. Teknik analisis data menggunakan
analisis kualitatif dan statistik deskriptif.

Hasil penelitian adalah: (1) Pembelajaran menulis aksara Jawa dengan TAl
dapat meningkatkan ketrampilan siswa Kelas XI Akuntansi 1 SMKN 1 Klaten,
karena sebelum diberikan pembelajaran menulis aksara Jawa (prasiklus) jumlah
siswa yang sudah tuntas (KKM) berjumlah 14 siswa (39%). Setelah diberikan
pembelajaran pada siklus I dengan TAI jumlah siswa yang tuntas berjumlah 28
siswa (78%) dan siklus Il selurun siswa (100%) sudah tuntas; (2) Pada
pembelajaran siswa dibuat berkelompok untuk melakukan diskusi, sehingga
pembelajaran dapat meningkatkan aktifitas siswa selama mengikuti pembelajaran,
siswa yang pintar dapat membantu siswa yang kurang pintar, siswa dapat bertukar
pikiran dengan siswa lain untuk memahami bahan pelajaran. Pada pembelajaran
siklus | siswa yang aktif berjumlah 22 siswa (61,11%) dan pada siklus Il seluruh
siswa aktif selama mengikuti pembelajaran. Kesimpulan penelitian adalah
pembelajaran menulis aksara Jawa dengan TAI dapat meningkatkan ketrampilan
dan keaktifan siswa Kelas XI Akuntansi 1 SMKN 1 Kilaten.

Kata kunci: Metode TAI, Ketrampilan Menulis Aksara Jawa.

ABSTRACT

Wahyudi, 14PSC01677. Team Assisted Individualization (TAIl) to
Improve Writing Java Script Skill of Student Class X1 Accounting 1 SMKN 1
Klaten Second Semester of Academic Year 2015/2016. Thesis: Magister Program
of program University of Widya Dharma Klaten, 2016.

The research problems namely whether: (1) the type cooperative learning
Team Assisted Individualization (TAI) can increase the skill of writing Java script
class Xl student of Accounting 1 SMKN 1 Klaten second semester of the
2015/2016 academic year?; (2) the type cooperative learning Team Assisted
Individualization (TAI) can increase the active students of writing Java script in
class Xl student of Accounting 1 SMKN 1 Klaten second semester of the
2015/2016 academic year?

This type of research is CAR implemented until two cycles and each cycle
conducted two meetings. The object of research teacher, students and condition of
class XI Accounting 1 SMKN 1 Klaten second semester of the 2015/2016
academic year. The procedure refers to the study of classroom action research
there are planning, implementtion, evaluation and reflection. Data collection
technique used: observation, interviews, questionnaires, tests and documentation.
Data were analyzed using qualitative analysis and descriptive statistics.

The study result that: (1) Learning to write Javanese script with TAI can
improve students' writing skills in class XI Accounting 1 SMK 1 Klaten, as before
given the teaching of writing Javanese (pre cycle) the number of students who
have completed amounted to 14 students (39%). After being given a lesson in the
first cycle by TAI number of students who completed totaling 28 students (78%)
and the second cycle of all students (100%) has been completed; (2) On learning
of students created a group for discussion, so that the learning can increase
students' activity during the lesson, students are smart to help students who are
less smart, students can exchange ideas with other students to understand the
lesson material. In the first cycle of learning active students totaling 22 students
(61.11%) and the second cycle students are active during the entire study. The
study concluded that learning to write Javanese script with TAI can improve
students' skills and active in class X1 Accounting 1 SMK 1 Klaten

Keywords: Methods TAl, Java Script Writing SKills.

BAB |

PURWAKA

A. Lelarahing Prakawis

Piwucalan punika nggadahi peran ingkang penting tumrap
kemajenganipun bangsa. Miturut pamanggih Suyanto lan Hisyam (2000: 23),
“Piwucalan dados institusi penting kagem proses nyiapaken lan ningkataken
mutu sumber daya manusia Indonesia”. Piwucalan saget paring bekal kagem
mlebet tataran piwucalan saklajengipun utawi kagem pados pakaryan ingkang
gumathok. Kanthi piwucalan, tiyang saget ningkataken pangertosan,
kaprigelan lan kreativitas dhumateng ngrembakaning kawruh lan teknologi,
pramila saget ngluwari saking kirangipun pangertosan, tinilar jaman lan
kemlaratan amargi kawruh lan kaprigelan saget kangge mrantasi reribet ing
panggesangan. Piwucalan saget nyurung dhumateng kadewasan diri, pikir,
raos, moral, iman lan tagwa manungsa.

Mutu piwucalan ing Indonesia tasih tebih saking ingkang
dipunkajengaken. Satunggaling faktor ingkang jalari inggih punika proses
piwucalan ingkang dereng mutu (Suparno, 2008: 2). Kangge ningkataken
mutu piwucalan saget dipuntindakaken kanthi ngagem strategi piwucalan
ingkang trep. Miturut pamanggih Wena (2008: 2), “Tanpa strategi piwucalan
ingkang cetha, proses piwucalan mboten saget lumampah kanthi sae, pramila

ancasing piwulangan ingkang sampun katetapaken mboten saget ginayuh



kanthi optimal, utawi piwucalan dereng saget lumampah kanthi efektif lan
efisien”.

Guru dados komponen ingkang langkung penting inggih punika dados
aktor piwucalan, nggadahi jejibahan kangge nindakaken proses piwucalan
(Wena, 2009:2). Kanthi punika, guru nggadahi peran penting saklebetipun
proses piwucalan. Lampahing piwucalan ingkang underanipun dhumateng
guru ndadosaken siswa langkung kathah namung mirengaken andaran guru
lan nyerat materi ingkang dipunserat ing papan tulis, pramila siswa kirang
aktif ing proses piwucalan. Awit saking punika, guru kedah saget ngagem
model utawi metodhe piwucalan ingkang trep kangge paring piwucalan, awit
ngagem model utawi metodhe piwucalan ingkang trep saget ningkataken
kasilipun sinau siswa kanthi optimal.

Kasilipun sinau inggih punika wontenipun ewah - ewahan tindak
tanduk arupi saking kasilipun sinau. Kasilipun sinau dipunjalari saking pinten-
penten faktor, inggih punika faktor internal lan faktor eksternal. Faktor
internal awujud kecerdasan, minat, bakat, sikap, lan kebiasaan sinau. Faktor
eksternal awujud metodhe piwucalan, variasi gaya piwucalan, sarana
piwucalan, lingkungan sosial ing sekolah lan lingkungan keluwarga. Djaali
(2011: 10) ngandaraken bilih “kaprigelan sinau siswa sanget nemtokaken
kasilipun ing proses sinau. Wonten ing proses sinau kasebat kathah faktor
ingkang ndadosaken antawisipun: motivasi, sikap, minat, kebiasaan sinau lan
konsep diri”. Kanthi punika, guru kedah naliti pentingipun faktor-faktor

ingkang ndadosaken kasilipun sinau siswa kangge mbiyantu siswa kangge



nggayuh kasilipun sinau ingkang optimal. Objek pambijining kasilipun sinau
dumadi saking tigang ranah, inggih punika ranah kognitif, afektif lan
psikomotoris. “Wonten ing antawisipun tigang ranah punika, ranah kognitif
ingkang langkung kathah dipunbiji saking guru wonten sekolah amargi
gegayutan kaliyan keprigelaning siswa nguwaosi isi bahan piwucalan”
(Sudjana, 2011: 23).

SMK Negeri 1 Klaten nggadahi kalih kompetensi program, inggih
punika Program Bisnis Manajemen lan Program Teknologi Informasi.
Program Bisnis Manajemen kapantha dados Program Keahlian Akuntansi
(AK), Program Keahlian Administrasi Perkantoran (AP) lan Program
Keahlian Pemasaran (PM). Program Teknologi Informasi kapantha dados
Program Keahlian Teknologi Komputer lan Jaringan (TKJ), Program Keahlian
Multimedia (MM), lan Program Keahlian Teknik Produksi lan Penyiaran
Program Pertelevisian (TPPPP). Wonten ing Program Keahlian Akuntansi
kapantha dumadi 4 kelas inggih punika, AK1, AK2, AK3 lan AK4.

Adhedhasar prapanaliten ingkang dipunlampahi paneliti ingkang ugi
guru wonten ing SMK Negeri 1 Klaten. Wonten ing taun piwucalan
2015/2016, kasilipun sinau siswa Kelas XI Akuntansi 1 nyerat aksara Jawi
tasih kirang optimal, amargi saking cacah 36 siswa wonten 23 siswa ingkang
tasih pikantuk nilai ulangan kirang saking KKM. Kasilipun sinau siswa Kirang
optimal, saget amargi guru tasih asring ngagem metodhe ceramah wonten ing
proses piwucalan lan dereng ngagem model utawi metodhe piwucalan ingkang

saget nyurung siswa aktif ing proses piwucalan. Metodhe ceramah



limrahipun dados satunggaling metodhe ingkang kathah dipunagem
saperangan ageng guru. Wonten metodhe ceramah punika, proses piwucalan
tasih dipunkuwaosi dening guru, pramila ndadosaken siswa pasif lan kirang
wonten interaksi antawisipun siswa.

Kasunyatan bilih saben siswa gadhah bekal pangertosan lan kaprigelan
ingkang benten-benten. Kasilipun sinau ingkang saget dipungayuh siswa ugi
benten-benten. Kanthi punika, perilaku siswa ingkang pasif lan kirang paring
kalonggaran dhumateng siswa kangge makarya sesarengan ing saklebetipun
proses piwucalan, babagan punika saget ugi andhadosaken asilipun sinau
nyerat aksara Jawi siswa kirang maksimal. Awit saking punika, guru kedah
saget paring bahan piwucalan kanthi langkung ngremenaken lan inovatif
lumantar ngagem model utawi metodhe piwucalan ingkang saget ningkataken
keaktifan lan interaksi siswa.

Satunggaling alternative model utawi metodhe piwucalan ingkang
saget dipunagem guru kangge nyurung keaktifan lan interaksi siswa inggih
punika piwucalan model kooperatif. Piwucalan kooperatif salah satunggaling
model piwucalan ingkang ngagem paugeran-paugeran ingkang baken. Prinsip
dasar piwucalan kooperatif inggih punika siswa damel kelompok-kelompok
alit lan saling interaksi kangge nggayuh ancasing piwucalan kanthi sareng
(Wena, 2009: 189). Lumantar piwucalan kooperatif, siswa makarya
sesarengan ing kelompok kangge ngudari karuwetaning sinau, satemah
mboten wonten raos pinunjul antawisipun siswa ing kelompok, amargi siswa

makarya sesarengan kangge nyekapi tugas piwucalan lumantar tukar-pikiran



kaliyan siswa sanesipun. Piwucalan kooperatif saget gladi siswa supados
purun mirengaken pamanggih tiyang sanes. Wonten ing ruang kelas siswa
saget dipunparingi wekdal kangge makarya ing kelompok-kelompok alit,
kangge ngudari rekaosipun piwucalan kanthi sesarengan.

Piwucalan kooperatif wujudipun wonten pinten-pinten tipe, namung
ingkang dipunagem ing panaliten punika inggih punika tipe Team Assisted
Individualization (TAI). TAI dipunrancang kangge nggayuh manfaat ingkang
ageng sanget saking potensi sosialisasi ingkang wonten piwucalan kooperatif
(Slavin, 2009: 190). Wonten piwucalan kooperatif tipe Team Assisted
Individualization (TAI), siswa kapantha ing kelompok lan saben kelompok
dumadi saking siswa ingkang kagungan kaprigelan langkung lan siswa
ingkang kirang prigel. Kangge njamin heterogenitas anggota kelompok,
pramila guru kedah saget damel kelompok-kelompok kasebat kanthi sae,
amargi menawi siswa manasuka damel kelompok piyambak, siswa tamtu
badhe milih rencang-rencangipun ingkang dipunremeni. Kathah sekedhihipun
gunggung kelompok saget njalari produktivitas kelompok. Gunggungipun
kelompok ingkang selaras wonten tipe Team Assisted Individualization (TAI)
inggih punika 4 dumugi 5 orang.

Piwucalan kooperatif tipe TAI (Team Assisted Individualization)
inggih punika model utawi metodhe piwucalan kanthi kelompok satunggaling
siswa ingkang langkung pinter dados asisten ingkang gadah jejibahan
mbiyantu kanthi individual siswa sanes ingkang Kirang pinter wonteng ing

kelompok. Pramila guru namung dados fasilitator wonten ing proses



piwucalan. Guru cekap damel swasana lingkungan piwucalan amrih kondusif.
Piwucalan tipe Team Assisted Individualization (TAI) badhe paring motivasi
siswa supados tansah mbiyantu anggota kelompokipun, satemah dados
panjurunging proses piwucalan.

Wonten piwucalan klasikal sedaya siswa dipunanggep sami ing
sadayanipun kadosta kaprigelan, model sinau, cepeting nampi pangertosan,
motivasi sinau lan sapanunggalanipun, fakta nyatanipun bilih karakteristik
siswa satunggal lan satunggalipun punika benten (Wena, 2009: 224).
Karakteristik ingkang benten kangge mangertosi bahan piwucalan dadosaken
wontenipun jarak cepetipun mangertosi bahan piwucalan, satemah saperangan
ageng siswa saget sinau kanthi cepet lan sanesipun kirang cepet. Kanthi
punika, bentenipun karakteristik siswa kedah dipungatosaken ing proses
piwucalan.

Lumantar piwucalan kooperatif tipe Team Assisted Individualization
(TAI), dipunancas saget ningkataken Kkasilipun sinau siswa. Adhedhasar
perkawis ing nginggil, pramila panaliten punika mendet irah-irahan “Team
Assisted Individualization (TAI) Kangge Ningkataken Ketrampilan Nyerat
Aksara Jawi Siswa Kelas X1 Akuntansi 1SMK N 1 Klaten Semester Ganep

Taun Piwucalan 2015/2016”.

. Idhentitasing Prakawis
Sakingkasilipun prapanaliten, idhentitasing prakawis saget kaserat

kadosdene ing ngandap punika.



Kasilipun sinau nyerat aksara Jawi saperangan ageng siswa kelas XI
Akuntansi 1 SMK Negeri 1 Klaten dereng mlebet Kriteria Ketuntasan
Minimal (KKM).

. Guru tasih asring ngagem metodhe ceramah lan nguwaosi wekdal
saklebetipun piwucalan, lan guru kirang ngagem model utawi metodhe
piwucalan kanthi kelompok.

. Siswa tasih kirang aktif saklaminipun proses piwucalan, babagan punika
kabukten saking aktifitas siswa ingkang namung mirengaken guru wonten
ing piwucalan.

Kirangipun interaksi lan makarya sesarengan siswa ing piwucalan, amargi
siswa mboten dipunparingi wekdal kangge wawanrembag.

Model utawi metodhe kooperatif tipe Team Assisted Individualization
(TAI) dereng nate dipunagem guru wonten ing piwucalan nyerat aksara

Jawi.

. Rumusaning Prakawis

Adhedhasar lelarahing prakawislan idhentitasing prakawis ingkang

sampun dipunjereng ing ngajeng, rumusaning prakawis panaliten inggih

punika:

1. Punapa piwucalan kooperatif tipe Team Assisted Individualization (TAI)

sakestu saget ningkataken ketrampilan nyerat aksara Jawi siswa kelas XI

Akuntansi 1SMK N 1 Klaten semester ganep taun piwucalan 2015/2016?



2. Punapa piwucalan kooperatif tipe Team Assisted Individualization (TAI)
sakestu saget ningkataken keaktifan siswa nyerat aksara Jawi ing kelas XI

Akuntansi 1SMK N 1 Klaten semester ganep taun piwucalan 2015/2016?

D. Ancasing Panaliten
Ancasing panaliten punika kangge mangertosi lan ngonceki bilih:

1. Piwucalan kooperatif tipe Team Assisted Individualization (TAI) sakestu
saget ningkataken ketrampilan nyerat aksara Jawi siswa kelas XI
Akuntansi 1 SMK N 1 Klaten semester ganep taun piwucalan 2015/2016.

2. Piwucalan kooperatif tipe Team Assisted Individualization (TAI) sakestu
saget ningkataken keaktifan siswa salebetipun nyerat aksara Jawi ing kelas
Xl Akuntansi 1 SMK N 1 Klaten semester ganep taun piwucalan

2015/2016.

E. Mumpangating Panaliten
1. Mumpangating teoritis
a. Paring sumbangsih teori kangge ningkataken konsep lan
pangejawantahan  piwucalan  kooperatif tipe Team  Assisted
Individualization (TAI).
b. Kangge bahan rujukan lan sumber panaliten saklajengipun ingkang
badhe naliti piwucalan kooperatif tipe Team Assisted Individualization

(TAI) kangge ningkataken prestasi siswa.



2. Mumpangating praktis

a. Kagem guru
Ningkataken pangertosan guru, mliginipun guru basa Jawi kangge
ningkataken piwucalan nyerat aksara Jawi.

b. Kangge siswa
Ningkataken ketrampilan nyerat aksara Jawi siswa kelas X1 Akuntansi
1 SMK Negeri 1 Klaten semester ganep taun piwucalan 2015/2016.

c. Kangge paneliti
Ningkataken pangertosan lan nambah pengalaman babagan model
utawi metodhe piwucalan, mliginipun piwucalan kooperatif tipe Team

Assisted Individualization (TAI).

BAB V

PANUTUP

A. Dudutan

Adhedasar andaran wonten ing bab ing ngajeng, saget kapendet

dudutan inggih menika:

1.

Piwucalan nyerat aksara Jawi kanthi TAI saget ningkataken ketrampilan
siswa Kelas XI Akuntansi 1 SMKN 1 Klaten, amargi sakderengipun
dipunparingi piwucalan nyerat aksara Jawi (prasiklus) cacahipun siswa
ingkang saget tuntas sinaunipun (KKM) cacah 14 siswa (39%).
Saksampunipun dipunparingi piwucalan ing siklus 1 kanthi TAI
cacahipun siswa ingkang tuntas cacah 28 siswa (78%) lan siklus 1l
sedaya siswa (100%) sampun tuntas.

Piwucalan nyerat aksara Jawi kanthi TAI kangge Kelas XI Akuntansi 1
SMKN 1 Kilaten katindakaken ngantos kalih siklus, saben siklus
katindakaken betah kalih piwucalan. Wonten piwucalan siswa
dipundamel kelompok-kelompok diskusi, satemah piwucalan saget
ningkataken aktifitas siswa saklebetipun ndherek piwucalan, amargi
siswa ingkang prigel saget mbiyantu siswa ingkang kirang prigel, siswa
saget wawanrembag kaliyan siswa sanes kangge mangertosi bahan
piculanan. Ing piwucalan siklus | siswa ingkang aktif cacah 22 siswa

(61,11%0 lan ing siklus 11 sedaya siswa aktif ing piwucalan.

B. Implikasi

1. Metodhe TAI saget dipunagem ing piwucalan basa Jawi utawi piwucalan

sanes, ingkang baken bahan piwucalan saget narik saha ndorong

antawisipun siswa saget gotong royong sesarengan kangge mangertosi

bahan piwucalan, amargi:

a.

Metodhe TAI asipat stundent centered lan mboten asipat teacher
centered, pramila guru mboten nguwaosi wekdal lan pangandikan ing
saklebetipun piwucalan.

Metodhe TAI paring kalonggaran dhumateng siswa kangge sinau
kanthi kelompok. Ing piwucalan siswa kapontho dados kelompok-
kelompok, lan saben kelompok dumados saking siswa ingkang asipat
heterogen.

Metodhe TAI paring kalongaran dhumateng siswa supados aktif ing
saklebetipun piwucalan. Ing piwucalan siswa kedah purun njalin
komunikasi lan interaksi dhumateng siswa sanesipun kangge
mangertosi bahan piwucalan.

Metodhe TAI paring kalonggaran dhumateng siswa ingkang prigel
saget mbiyantu siswa ingkang kirang prigel. Pramila ing saklebetipun
piwucalan dumados transfer pengertosan lan ketrampilan saking siswa

ingkang prigel dhumateng siswa ingkang kirang prigel.

2. Saben kelompok siswa saget efektif menawi guru anggenipunmontho siswa

kanthi adedhasar faktor heterogenitas karakteristik siswa, pramila diskusi

kelompok saget lumampah kanthi sae amargi ketrampilan kelompok saget

imbang. Awit saking menika, guru anggenipunmontho kelompok siswa

kedah adedhasar:

a.

Jenis kelamin siswa, inggih menika saben kelompok siswa dipunupadi
supados wonten siswa jaler lan pawestri.

Ketrampilan siswa, inggih menika saben kelompok siswa kedah
dipunupadi supados wonten siswa ingkang prigel lan siswa ingkang
kirang prigel.

Domisili siswa, inggih menika saben kelompok siswa kedah
dipunupadi supados wonten siswa saking kutha lan ndesa.

Status sosial ekonomi siswa, inggih menika saben kelompok siswa
kedah dipunupadi supados wonten siswa ingkang saking keluwarga

sugih lan miskin.

. Keaktifan siswa ing saklebetipun piwucalan penting sanget, amargi saget

ndorong semangat lan mandirengipun siswa ing piwucalan, pramila proses

piwucalan katumpu ing siswa lan sumber pasinaon mboten namung saking

guru. Pramila kangge ndorong keaktifan siswa saget katindakaken

kadosdene:

a.

Supados saben siswa ing kelompok diskusi kagungan wekdal ingkang
sami kangge pangandikan, pramila wekdal pangandikan saben siswa
dipunwatesi kadosdene: saben siswa dipunparingi wekdal 2 menit, lan
saksampunipun siswa ingkang lenggah ing samping tengen utawi

kiring kanthi urut dipunparingi wekdal kangge pangandikan, satemah

saben siswa pikanthuk wekdal kangge wawanrembag lan aktif ing
diskusi saking wiwitan dumugi pungkasaning piwucalan.

b. Kangge ngatur wektu wawanrembag siswa ing diskusi kelompok,
pramila saben kelompok dipuntunjuk ketua kangge mimpin

wawanrembang lan ngatur wekdal wawanrembag anggota kelompok.

C. Saran
1. Kagem guru:
a. Bahan ingkang dipunagem kangge piwucalan dipunpadosaken
ingkang jumbuh kaliyan kurikulum.

b. Kasilipun panaliten saget dipunagem guru utawi paneliti sanes kangge
tindakaken panaliten wonten ing kelas sanes, supadas saget mendet
dudutan ingkang langkung sae kangge ningkataken implikasi TAI
wonten ing piwucalan.

c. Kelompok siswa ing dipundamel wonten ing saben siklus supados
mboten sami lan tansah gangem pertimbangan kapinteran siswa lan
gender, supados siswa saget nindakaken interaksi ingkang langkung
kathah dhumateng siswa sanesipun.

2. Kangge siswa:
a. Siswa kedah aktif ing sadangunipun piwucalan, awit saking wiwitan
dumugi pungkasaning piwucalan, aktif wawanrembag kaliyan siswa
sanesipun ing kelompok.

b. Siswa kedah saget ngajeni pemanggih siswa sanesipun.

c. Siswa kedah paring wekdal dhumateng siswa sanesipun kangge

wawanrembag.

